Gandhari Dharmapada

( use foreign1 font)
	1  na jada’i na gotena

na yaca bhodi bramano

yo du brahetva pavana

anu-thulani sarvawo

brahidare va pavana

brammano di pravucadi. (1) O.2

2 ki di jada’i drumedha
ki di ayina-wadi’a

adara gahana kitva

bahire parimajasi. (2)

3 yasa dharmo vi’ane’a

same-sabudha-dewida

sakhaca na namase’a

agi-hotra ba brammano. (3)

4 na yaca brammano bhodi

na trevija na woti’a

na agi-parikirya’i

udake orubanena va. (4)

5 purve-nivasa yo uvedi

svaga avaya ya pawadi

atha jadi-ksaya prato

abhiñ-vosido muni, (5)

6 edahi trihi vijahi

treviju bhodi brammanu

vijacarana-sabarno

brammano di pravucadi.(6)

7 trihi vijahi sabarno

wadu ksina-lokasya

brammano di pravucadi. (7)

8 tavena bramma-yiryena

sañamena damena ca

edena brammano bhodi

eda brammaña utamu. (8)

9 china sodu parakamu

kama pranuyu bramana

na apraha’i muni kama

ekatvu adhikachadi. (9)

10 china sodu parakamu

kama pranuyu bramana

sagharana ksaya ñatva

akadaño si brammana. (10)

11 na brammanasa hadara

  nasa muje’a bramami

  dhi bramanasa hadara

tada vi dhi yo na mujadi. (11)

12 madara pidara jatva

rayana dvayu wotri’a

ratha sanayaraI jatva

aniho yadi brammano. (12)

13 rayana pradham jatva

parisa ja anadara

dosi sa-señaka jatva

aniho yadi brammano. (13)

14 yada dva’esu dharmesu

parako bhodi brammano

athasa sarvi sañoka

asta=ģachadi janada. (14)

15 na bramanasedina kiji bhodi

yo na nisedhe manasa pri’ani

yado yado y=asa mano nivartadi

tado tado samudim aha saca. (15)

16 brahetva pavani brammano

sama’irya wramano di vucadi

parvahi’a atvano mala

tasa parva’ido di vucadi. (16)

17 na aho brammana bromi

yoneka-matra-sabhamu

bho-va’i namu so bhodi

sayi bhodi sakijano

akijana anadana

tam aho bro mmana. (17)

18 niha’i dana bhudesu

trasesu thavaresu ca

yo na hadi na ghadhedi

tam aho bromi bramana. (18)

19 yo du drigha ci rasa ji

ano-thulu wuhawuhu

loki adina na adi’adi

tam aho brommi bramana. (19)

20 yo du kama prahatvana

anakare parivaya

kama-bhoka-pariksina

tam aho bromi bramana. (20)

21vari puskara-patre va

arage-r-iva sarsava

yo na lipadi kamehi

tam ahu bromi brammana. (21)

22 akakawa viñamani

gira saca udira’I
ya’i navisa’i kaji

tam ahu bromi brammana. (22)

23 yasya ka’ena vaya’i
manasa nasti drukida

savrudu trihi ťthanehi

tam aho bromi brammana. (23)

24 vawada varada

mana-bhani anudhada

artha dharma ja dewedi

tam aho bromi brammana. (24)

25 vawada varada

mana-bhani anudhada

utamatha anudhada

utamatha anuprato

tam aho bromi brammana. (25)

26 yasya rako ca doso ca

avija ca vira’ida

ksinasavu arahada

tam ahu bromi brammana. (26)

27 yasya rako ca doso ca

manu maksu pravadido

pana-bhara visañutu

tam ahu bromi brammano. (27)

28 akrowa vadha-baña ca

aduthu yo tidiksadi

ksadi-bala balaneka

tam ahu bromi brammana. (28)

29 avirudhu virudhesu

ata-danesu nivudu

sadanesu anadana

tam aho bromi brammana. (29)

30 yo idheva pre’anadi

dukhasa ksaya atvano

vipramutu visañutu

tam ah bromi brammana. (30)

31 navaja’i navijapu

pavaka na vicida’i
sadawam atha-dawavi

tam aho bromi bramana. (31)

32 asatsitha ghahaťhehi

anakraehi y=uha’i 

anova-sari apicha

tam aho brommi brammana. (32)

33 aradi radi ca yo hitva

sabrayano pradisavado

sarva-bhava-pariksina

tam aho brommi brammana. (33)

34 yasa pure ya pacha ya

………………….i

akijana anadana

tam ahu brommi brammana. (34)

35 yasa pari avare ca

para………………
vikada-dvara visañota

tam aho brommi brammana. (35)

36 chitvana paja sajdana

…………………….

nani-bhava-pariksina

tam ahu bromi bramana. (36)

37 ruva=chada rasa gana

phasa dhama ya kevala

praha’i na paritasadi

tam ahu brommi brammana. (37)

38 patsukula-dhara jadu

kiwa dhamani-sadhada

jayada rukhu-mulasya

tam ahu brommi bramana. (38)

39 ene-jaģa kiwa vira

apahara alolubhlu

apaťha apa-kica ji

tam ahu brommi brammana. (39)

40 akrodhu anuvayasaj
viprasana anavila

cadra ba vimali wudhu

tam ahu bromi brammana. (40)

41 …………….ra dhira (?)

…….h ……viyidavino

aniha nadaka budhu

tam ahu bromi bramana. (41)

42 chetva nadhi valatra ya

sadana samadikrammi

uksita-phali’a vira

tam aho brommi brammana. (42)

43 yasa gadi na janadi

deva ganava-man……
tadhakadasa budhasa

tam ahu brommi bramana. (43)

44 yo cudi uvedi satvana

vavati ca |vi sa | rvawo

budhu adima-warira

tam aho bromi bramana. (44)

45 akrodhu anuvayasa

vipramutu punarbhava

budhu vada-mala dhira

tam aho bromi bramana. (45)

46 yo du puñe ca pave ca

uhu saģa uvaca’i 
asaģa viraya budhu

tam ahu bromi bramana. (46)

47 ja’i para-kada budhu

jidavi akadaggadi

pruju deva-manuwana

tam ahu brommi bramana. (47)

48 ja’i para-kada budhu

kida-kica anasrvu

budhu dawabaloveda

tam ahu bromi bramana. (48)

49 gammira-praña medhavi

margamargasa ko’i’a

utamu pravara vira

tam ahu brommi bramana. (49)

50 diva tavadi adicu

radi avha’i cadrimu

sanadhu ksatri’o tavadi

ja’i tavadi bramano

adha sarva aho-ratra

budhu tavadi teyasa. (50)

51 ka’ena savrudo bhikhu

atha vaya’I savudo

manena savrudo bhikhu

sarva druggade’o jahi. (1)

52 ka’ena sañamu sadhu

sadhu vaya’I sañamu

manena sañamu sadhu

sadhu savatra sañamu

sarvatra sañado bhikhu

sarva dugadi’o jahi. (2)

53 hasta-sañadu pada-sañadu

vaya-sañadu savudidri’o

ajatra-| rado samahido

eko sadusido tam ahu bhikhu. (3)

54 yo muhena sañado bhikhu

mana-bhani anudhado

artha dhar| ma ci dewedi

masuru tasa bhasida. (4)

55 wuñakare pravithasa

wada-citasa bhikhuno

amanusa-radi | bhodi

same dharma vivawadu. (5)

56 yado yado sammasadi

kanana udaka-vaya

lahadi pridi-pramoju

amudu ta vi’anadu. (6)

(56a) wuñakare pravithasa

wada-citasa bhikhuno

amanusa-radi bhodi

same dharma vivawadu. (5)

57 pajagi’ena turi’ena

na radi bhodi tadiwa

yatha ’ekaga-citasa

same dharma vivawadu. (7)

58 nasti jana aprañasa

praña nasti ajayado

yasa jana ca praña ya

so hu | nirvanasa sadi’i. (8)

59 tatra’i adi bhavadi

tadha prañasa bhikhuno

idri’a-goti saduthi

pradimukhe i ……..ro.  (9)

60 mitra bhaye’a padiruva

wudhayiva atadridi

padisadhara-guti=sa

ayara-kuwa………
tadu ayara-kuwalo

suhu bhikhu vihasisi. (10)

61 salavhu nadimañe’a

nañesa sviha’o si’a

añesa sviha’o bhikhu

samadhi nadhikachadi. (11)

62 apa-labho du yo bhikhu

salavhu nadimañadi

ta gu deva prawajadi

wudhayivu atadrida. (12)

63 kamaramu kama-radu

kamu anuvicida’o

kamu anusvaro bhikhu

sadharma parihayadi. (13)

64 dhamaramu dhama-radu

dhamu anusvaro bhikhu

sadharma na parihayadi. (14)

65 na wila-vada-matrena

baho-sukena va mano

adha samadhi-labhena

vevita-wayanena va (15)

66 phusamu nekhama-sukhu

aprudha-jana-sevida

bhikhu viwpawa mavadi

aprate asava-ksaye. (16)

67 na bhikhu tavada bhodi

yavada bhiksadi para

vewma dharma samadi’i
bhikhu bhodi na tavada. (17)

68 yo du baheti pavana

vadava bramma-yiyava

sagha’i  caradi loku

so du bhikhu du vacadi. (18)

69 metra-vihari yo bhikhu

prasanu budha-wawane

dunadi pavaka dharma

druma-patra ba maduru. (19)

70 metra-vihara yo bhikhu

prasanu budha-wawane

padiviju pada wada

sagharavowamu suha. (20)

71 udaga-citu yo bhikhu

adhivuyu pri’apri’a

adhikachi pada wada

akavurusa-sevida. (21)

72 pramoja-baholu yo bhikhu

abhivuyu pri’apri’a

adhikachi pada wada

aseyane moyaka. (22)

73 apramada-radu yo bhikhu

pramadi bhaya-dawima

abhavu parihana’i 

nivanaseva sadi’i. (23)

74 apramada-radu yo bhikhu

pramadi bhaya-da[wima]

sanoya na anu-thula

dahu agi va gachadi. (24)

75ja’i bhikhu ma yi pramati

ma de kama-guna bhametsu cita

ma loha-guda gili pramata

kani dukham ida di dajamano. (25)

76 sija bhikhu ima nama

sita di lahu bhesidi

chetva raka ji dosa ji

tado nivana esidi. (26)

77 kodhana akidaña i 

drohini parivaja’i 

brama-yirya cara bhikhu

same-sabudha-wawani. (27)

78 paja china paje jahi

paja utvari-bhava’i 

paja-sagadhi’o bhikhu

oha-tino di vucadi. (28)

79 savawu nama-ruvasa

yasa nasti mama’ida

asata i na woyadi

so hu bhikhu du vacadi. (29)

80 alagido ya vi care’a dhamu

dadu wadu sañadu bramma-yari

savesu bhudesu niha’i dana 

so bramano so samano so bhikhu. (30)

81 yo najakamo bhavasu sara

viyini pupha viva  purana

so bhikhu jahadi o

urako jina viva udumaresu. (31)

82 yo upadi[da] vinedi kodhu

visada………………….

…………………orupara

urako jina  v……ya purana. (32)

83 yo mana udavahi awesa

bias ……………vikawa

so bhikhu jahadi o…..para

urako jina viva tvaya purana. (33)

84 yo tasa udacha’i awesa

sar ……………wosa’itha

so bhikhu jaha …..ora-para

urako jina viva tvaya purana. (34)

85 yo sarva-kelewa dala’itha

nada…………. [ma]hoho

so……..khu jahadi ora-para

urako jina viva tvaya purana. (35)

86 yo ecasari na precasari

sarva ‘iha(?)……………
so bhikhu jaha……ora-para

urako jina viva tvaya purana. (36)

87 yo necasari na precasari

sarvu vidadham ida di ñatva  ku

so bhikhu jahadi ora-para

urako jina viva tvaya purana. (37)

88 yasa anowe’a na sadi keyi

oru akamana’I prace’a i 

so bhikhu jahadi ora-para

urako jina viva tvaya purana. (38)

89 yasa vanawe’a na sadi keyi

vinavana’u bhava’i hedu-kapa

so bhikhu jahadi ora-para

urako jina viva tvaya purana. (39)

90 tina-kadaka  viwala

so bhikhu jahadi ora-para

urako jina viva tvaya purana. (40)

phalam icho va vanasma vanaru.

.  .  .  .  .  .  .  .  pawadha

muto bañanam eva jayadi. (2)

93 .  .  .  .  .  .  .  .  

.  .  .  .  .  .  .  . 

.  .  .  .  .  .  .  yi

nivanabhodha bhiksvi. (3)

94 .  .  .  .  .  .  .  . 

.  .  .  .  .  .  .  .

.  .  .  .  .  .  .  .

.  .  ksira-vayo va madara. (4)

95 .  .  .  .  .  .  .  .

.  .  .  .  .  .  .  . 

.  .  .  suhesino

yokam a’edi punapunu cira’i.

96 .  .  .  .  .  .  .  . 

.  .  ku purusasa kama

cithadu citrani tadheva loke

athatha dhira vee’adi chana.

97 .  .  .  .  .  .  .  . 

.  .  .  .  .  .  .  .

.  .  .  [bha]va-walana

sabrayano pradisvado.

[the remainder of the chapter is lost.] 

98 uju’o namu so magu

abhaya namu so diwa

radho akuyano namu

dharma-trakehi sahado. (18)

99 hiri tasa avaramu

svadi=sa parivarana

dhamaha saradhi bromi

same-dithi-purejavu. (19)

100 yasa edadiwa yana

gihi iparva’idasa va

sa vi edina yanena

nivanaseva sadi’a. (20)

101 supra’udhu pra’ujadi

imi godama-savaka

yesa diva ya radi ca

nica budha-kada svadi. (21)

102 supra’udhu pra’ujadi

imi godama-savaka

yesa diva ya rai ca

nica dhama-kada svadi. (22)

103 supra’udhu pra’ujadi

imi godama-savaka

yesa diva ya radi ca

nica saģa-kada svadi. (23)

104 supra’udhu pra’ujadi

imi godama-savaka

yesa diva ya rai ca

nica kaya-kada svadi. (24)

105 supra’udhu pra’ujadi

imi godama-savaka

yesa diva ya radi ca

bhamana’i rado mano. (26)

106 savi saghara anica di

yada prañaya pawadi

tada nivinadi dukha

e[so] magu viwodhi’a. (27)

107 savi saghara dukha di

yada praña’i gradhadi

tada nivinadi dukha

eso magu viwodhi’a. (28)

108 sarvi dhama anatva di

yada pawadi cakhksuma

tada nivinadi dukha

eso mago viwodhi’a. (29)

109 magana ahaģi’o wetho

sacana ca’uri pada

viraku wetho dhamana

prana-bhudana cakhuma. (30)

110 uditha na pramaje’a

dhamu sucarida cari

dhama-cari suhu weadi

asvi loki parasa yi. (1)

111 uťhanena apramadena

sañamena damena ca

divu karodi medhavi

ya jara nabhimardadi. (2)

112 uťhanamado svadimado

suyi-kamasa niwama-carino

sañadasa hi dhama-jivino

apramatasa yaw=idha vadhadi. (3)

113 uťhane-‘alasa anuťhehadu

yo’i bali alasi’e uvidu

satsana-sagapa-mano svadima

praña’I maga alasu na vinadi. (4)

114 na tavada dhama-dharo

yavada baho bhasadi

yo du apa bi sutvana

dhamu ka’ena phasa’I
so ho dhama-dharo bhodi

yo dhamu na pramajadi. (5)

115 apramadu amuda-pada

apramadu mucuno pada

apramata na miyadi

ye pramata yadha mudu. (6)

116 eda viwesadha ñatva

apramadasa panido

apramadi pramodi’a

ari’ana goyari rado. (7)

117 pramada anuyujadi

bala drumedhino jana

apramada du medhavi

dhana wethi va raksadi. (8)

118 apramatu pramatesu

sutesu baho-jagaru

avalawa va bhadrawu

hitva yadi sumedhasu. (9)

119 pramadu apramadena

yadha undadi panidu

praña-prasada aruwu

awoka wo’ino jana

pravada-ťho va bhuma-ťha

dhiru bala aveksidi. (10)

120 apramadena makavha

devana samidhi gadu

apramada prawajadi

pramadu gara hidu sada. (11)

121 [hi]na dharma na seva’a

pramadena na savasi

micha-dithi na roye’a

na si’a loka-vadhano. (12)

122 yo du puvi pramajeti

pacha su na pramajadi

so ida loku ohasedi

abha muto va suri’u. (13)

123 arahadha nikhamadha

yujatha budha-wawane

dhunatha mucuno sena

nadakara ba kuñaru. (14)

124 apramata svadimada

suwila bhodu bhiksavi

susamahida-sagapa

sacita anuraksadha. (15)

125 yo imasma dhama-vina’i 
apramatu vihasidi

praha’i jadi-satsara

dukhusada karisadi. (16)

126 ta yu vadami bhadrañu

yavaditha samakada

apramada-rada bhodha

sadhami supravedidi. (17)

127 pramada parivajeti

apramada-rada sada

bhavetha kuwala dhama

yoka-ksemasa prata’a. (18)

128 te ksema-prata suhino

apramada-vihari’o

phusadi  .  .  .  .  na

.  .  .  .  .  .  .  . (19)

129 apramadi pramodi’a

ma gami-radi-sabhamu

apramato hi jayadu

viwesa adhikachadi. (20)

130 apramadi pramodi’a

ma gami-radi-sabhamu

apramaoto hi jayadu

ksaya dukhasa pramuni. (21)

131 ………da-rada bhodha

khano yu ma uvaca’I
khanadida hi woyadi

nira’esu samapida. (22)

132 apramada-rada bhodha

sadhami supravedide

drugha udhvaradha atvana

paga-sana va kuña. (23)

133 na’i kalu pramadasa

aprati asava-ksaye

pramata duhu amedi

siha bu mruya-madi’a. (24)

134 na’i pramada-samayu

aprati asava-ksayi

apramato hi jayadu

pranodi paramu sukhu. (25)

135 ditha-dharma-suhatha’i

sabaraka-‘ida’i ca

.  .  rukha-prahanani

cita rakse’a panidu. (1)

136 phanana cavala cita

druraksa drunivarana

u  .  .  .  .  .  .  .  

.  .  .  .  .  .  .  . (2)

137a druagama eka  .  .  .  

.  .  .  .  .  .  .  . 

.  .  .  .  .  .  .  .

.  .  .  .  .  .  .  .

137b vari’o va thale ksit[o]

.  .  .  .  .  .  .  . 

.  .  .  .  .  .  .  . 

.  .  .  .  .  .  .  .

137c anuvaťhida-citasa

.  .  .  .  .  .  .  .

.  .  .  .  .  .  .  .

.  .  .  .  .  .  .  .

137d anuvasuda-citasa

.  .  .  .  .  .  .  .

.  .  .  .  .  .  .  .

.  .  .  .  .  .  .  .

138a sudu  .  .  .  .  .  .

.  .  .  .  .  .  .  .

.  .  .  .  .  .  .  .

.  .  .  .  .  .  .  .

138b kummovamu kaya .  .

.  .  .  .  .  .  .  .

.  .  .  .  .  .  .  .

.  .  .  .  .  .  .  .

138c sa[ma]dhi .  .  .  .  .

.  .  .  .  .  .  .  .

.  .  .  .  .  .  .  .

.  .  .  .  .  .  .  .

138d samadhi muci  .  .  .

.  .  .  .  .  .  .  . 

.  .  .  .  .  .  .  .

.  .  .  .  .  .  .  .

138e [ci]tena vajida  .  .(?)

yo du vi pra  .  . (?)

tayo (?)

[the remainder of the chapter is lost.] 

139a  .  .  .  .  .  .  .

.  .  .  .  .  .  .  .  

.  .  .  .  .  .  .  di

apa-matse va palare.

139b.  .  .  .  .  .  .  

.  .  .  .  .  .  .  .

.  .  .  .  .  .  .  .

poranani anusvaru.

140 Dh .  . jimi jare astu

Dru .  .  .  .  . jare

.  .  .  .  .  .  .  .

.  .  .  .  .  .  .  (4)

141 yo vi varsa-wada jivi

so vi mrucu-parayano

na kaji pari  .  .  .

.  .  .  .  .  .  .  (5)

142 parijinam ida ruvu

ro’a-neda pravhaguno

bhetsidi pudi  .  .  .

.  .  .  .  .  .  .  (6)

143 ko nu harso ki[m a]nano

tava pa[j]va lide sado

anakarasma paksiti

pra  .  .  .  .  .  . (7)

144 yam eva padhama radi

gabhi vasadi manavo

aviťhidu so vayadi

so gachu na nivatadi. (8)

145 yasa radi vivasina

ayu aparado si’a

apodake va matsana

ki tesa u kumulana. (9)

146 ye vrudha ye ya dahara

ye ca majima-porusa

anupova[pravaya]di

phala paka va banana. (10)

147 yadha phalana pakana

nica padanado bhayo

emu jadas macasa

nica maranado bhayo. (11)

148 yadha nadi pravadi’a

raksavahadi kulaya

emu jara ya mruca ya

aya payedi pranina. (12)

149 yadha vi tadri vikadi 

ya yed eva odu opadi

apaka bhodi votavi

oharanaseva sadi’i,(13)

150 emam eva manuwana

[ye] y=añe sadi pranayo

ya ya i vivasadi radi

mara naseva sadi’i. (14)

151 sadi edi na diwadi

pradu ditho baho-jano

pradu eki na diwadi

sadi ditha baho-jano. (15)

152 tatra ko viwpawi maco

daharo si di jividi

dahara vi miyadi

nara nari ca ekada. (16)

153 ayirena vada’i kayu

padha’I vari wa’isidi

tuchu avakada-viñana

niratha ba kadiģara. (17)

154 yani[ma]ni avathani

ala’uni va warada

wagha-varna ni wisani

tani dispani ka radi. (18)

155 yanimani pravhaguni 

viksitani diwo diwa

kavodaka ni aťhini 

tani dispani ka radi. (19)

156 imina pudi-ka’ena

adurena pravhaguna

nicawuha-vijinena

jara-dhamena sa vawu

nime dha parama wodhi

yoka-kemu anutara. (20)

157 imina pudi-ka’ena

vidvarena .  .  .  .

nicawuha-vijinena

jara-dhamena savawu

nim edha parama wodhi

yoka-ksemu anutara. (21)

158 imina pudi-ka’ena

viwravadena pudina

nicawuha-vijinena

jara-dha mena savawu

nimedha parama wodhi

yoka-ksema anutara. (22)

159 ayara jiyamanena

dajamanena nivrudi

nimedha parama wodhi

yoka-ksemu anutara. (23)

160 jiyadi hi raya-radha sucitra

adha warira bi jara uvedi

sada du dharma n jara uvedi

sado hi sa sabhi praveraya di. (24)

161 muju pura muju pachadu 

majadu mujubhavasa parako

sarvatra vimuta-monaso

na punu jadi-jara uvehisi. (25)

162 aroga parama labha

saduthi parama dhana

vawpawa parama mitra

nivana paramo suha. (1)

163 … kitsa parama roka

saghara parama duha

eda ñatva yadha-bhudu

nivana paramo suha. (2)

164 … tra-suha-parica’i 

yo pawi vivulu suha

cayi matra-suha dhiro

sabawu vivula suha. (3)

165 … ha’i vada jivamu

usu’esu anusu’a

usu’esu manuwesu

viharamu anusu’a. (4)

166 suha’i vada jivamu

veranesu averana

veranesu manuwesu

viharamu averana. (5)

167 suha’i  .  . jivamu

kijanesu akijana

kijanesu manu.su

viharamu akijana. (6)

168 suha’i vada jivamu

yesa mu nasti kajani

kijanesu manuwesu

viharamu akijana. (7)

169 na ta dridha bañanam aha dhira

ya asa taruva babaka va

sarata-cita mani-kunalesu

putresu daresu ya ya aveha. (8)

170 eda dridha bañanam aha dhira

oharina wiwila drupamoksu

eda bi chitvana parivrayadi

anavehino kama-suhu praha’i. (9)

171 ye raka-rata anuvadadi sodu

sa’i-gada [ma]kada’o jala

eda bi chitvana parivrayadi

anavehino kama-suha

  praha’i. (10)

172 ahivadana-wilisa

nica vridhavayarino

catvari tasa vardhadi

ayo kirta suha bala. (11)

173 drulavhu purusayañu

na sa savatra [ja]yadi

yatra  .  jayadi viru

ta kulu suhu modadi. (12)

174 suha wayadi munaya

na te thina va[wan]u’a

suha wiksida-savasa

kici tesa na vijadi. (13)

175 suha darwana ari’ana
savaso vi sada suho

adawanena balana

nicam eva suhi si’a. (14)

176 bala-saghada-cari’u

drigham adhvana woyisu

dukhu balehi savasu
amitrehi va savrasi.

…ra du suha-savasa

ñadihi va samakamo. (15)

177 dhira hi praña ibhaye’a panido

dhoreka-wila vadamada ari’a

….tadiwa sapurusa sumedha

bhaye’a   naksatra-patha   va

  cadrimu. (16)

178 ra dhe’aro va camasa

parikica uvahana

ya ya jahadi kamana

ta ta samajadi suha

sarva ca suhu ichi’a

sarva kama parica’i. (17)

179 pa …………… nena

[yo atva]na su …..icha  .

….ra-sasaga……..[t]sitha

so duha na parimucadi. (18)

jaya vera prasahadi

dukhu wayadi parayidu

uvawadu sohu wayadi

hitva jaya-paraya’a. (19)

anica vada saghara

upada-vaya-dharmino

upajiti nirujadi

tesa uvawamo suho. (20)

na tavada theru bhodi

ya ’asa pali  .  .  r.

parivako vayu tasa

moha-ji[no] di[vu]cadi. (1)

yo du puñe ca pave ca

duhayasa na lipadi

tam ahu thera bromi

yasa na sadi igida. (2)

kija vi daharu bhodi

kada-kewu wuwu yu’i 

vikada-chano ca kamesu

bramayari pradisvadu (3)

so vada-dosu medhavi

praña-wila-sama hidu

.u  .  .  .  visañuto

thero di pravucadi. (4)

.  .  karana-matrena

varna-pu skalarna’i va

sada-ruvu naru bhodi

isu’i matsari wadhu. (5)

.  .  .  .  .  .  .  . 

.  .  .  .  .  .  .  .

.  .  .  .  .  .  .  .

sada-ruvu di vucadi. (6)

.  .  .  .  .  samano

avradu ali’a bhani

icha-loha-sa mavarno

samano ki bhavisadi. (7)

.  .  .  .  va pavani 

ta viñu wramana vidu

wamadhare va pa[va]ni

wramano di pravucadi. (8)

baho bi ida sahida bhasa mana

na takaru bhodi naru pramatu

govo va ga’u gana’u paresa

na bhakava samañathasa bhodi.

  (9)

apa bi ida sahida bhasamana

dhamasa bhodi anudhamacari

anuvadi’anu idha va horo va

so bhakava samañathasa bhodi.

  (10)

anikasayu kasaya

yo vastra parihasidi

avedu dama-soraca

na so kasaya arahadi. (11)

yo du vada-kasayu

wilesu susamahidu

uvedu dama-soraca

so du kasaya arahadi. (12)

yu metra bhavayadi

apramana nirovadhi

tanu sañoyano bhodi

pawadu vadhi-saksaya. (13)

eka bi ya prana adutha-citu

metrayadi kuwala tena bhodi

sarve ya prana manasanu’abadi

prahona ari’a prakarodi puñu.

  (14)

yo sata-sana pradhavi civirya

rayersayu yayamananaparyaya

awpa-veka purusa-veka same-

pawa vaya-veka niragada (15)

metrasa citasa subhavidasa

dithe va dharmi uvavaja va muno

kala ami nanubhavadi sarvawo

cadri pravha tara-gana va sarvi.

  (16)

yo na hadi na ghadhedi

na jenadi na yava’i 

mitrisa sarva-bhudesu

vera tasa na kenayi. (17)

yo du metrena citena

sarva-bhuda anu’abadi

udhva tiya adho yavi

yo loku anu’abadi (18)

aparitam ida cita

apramana subhavida

ya pramana-kida karmu

na ta tatra viwiwadi. (19)

mano-puvagama dhama

mano-wetha mano-java

manasa hi praduthena

bhasadi karodi va

tado na duhu amedi

cako va vahane pathi. (1)

mano-puvagama dhama

mano-wetha mano-java

mano-wetha hi prasanena

bhasadi va karodi va

tado na suhu amedi

chaya va anukamini. (2)

pava ma kada di woyadi

bhuyu woyadi drugadi gado

so woyadi so vihañadi

dispa kamu kilitha atvano. (3)

puña ma kida di nanadi

bhuyu nanadi sugadi gado

so nanadi so pramodadi

dispa kamu viwudhu atvano. (4)

idha woyadi preca woyadi

pava-kamu duhayatra woyadi

so woyadi so vihañadi

dispa kamu kilitha atvano. (5)

idha nanadi preca nanadi

puña-kamo duhayatra nanadi

so nanadi so pramodadi

dispa kamu viwudhu atvano. (6)

pava ja purusu kuya

na na kuya punapunu

na tasa chana kuvi’a

dukhu pavasa ayayu. (7)

puña ca purusu kuya

kuya yo na punapunu

athatha chana korvi’a

sukhu puñasa ucayu. (8)

na apu mañe’a pavasa

na me ta akamisadi

uda-binu-nivadena

uda-kubho va puyadi

puyadi balu pavena

stuka-stoka bi ayaro. (9)

na apu mañe’a puñasa

na me ta akamisadi

uda-binu-nivadena

uda-kubho va puyadi

puyadi dhiru puñena

stoka-stuka bi ayaru. (10)

kaya-kamu vayi-kamu

mano-kama ca pavaka

aseva’iti drupañu

nira’esu vavajadi. (11)

kaya-kamu vayi-kamu

mano-kama ca bhadaka

aseva’iti sapraño

sukadisu vavajadi. (12)

asari sara-vadino

sari asara-dawino

te sara nadhikachadi

micha-saggapa-goyara. (13)

sara du saradu ñatva

asara ji asarado

te sara adhikachadi

same-sagapa-goyara. (14)

waru yadha drugahido

hasta anuvikatadi

samaña droparamutho

niraya uvakadhadi. (15)

waru yadha sugahido

hasta nanuvikatadi

samaña suparamutho

sukadisu vakadhadi. (16)

wuhanupawi viharadu

idri’esu asavudu

bhoyanasa amatraño

kusidu hina-viryava

ta gu prasahadi raku

vadu rakhksa ba ddrubala. (17)

awuhanupawi viharadu

idri’esu sisavudu

bhoyanasa ya matraño

sadhu aradha-viryava

ta gu na prasahadi raku

vadu wela va parvada. (18)

yadha akara druchana

vuthi samadibhinadi

emu araksida cata

raku samadibhinadi. (19)

yadha akara suchana

vuthi na samadibhinadi

emu suraksida cita

raku na samadibhinadi. (20)

sujivu ahiri’ena

kaya-wurina dhaksina

prakhanino prakabhina

sagilithena jaduna. (21)

hirimada du drujivu

nica wuyi-gamesino

alinena aprakabhina

wudhayivena jaduna. (22)

brama i bhikhu tasina i pavu

araha magena ya apramadu

cita ji balu adhava jara i 
suhena theru yama’ena tredawa.

dhama-pridi suhu wayadi

viprasanena cedaso

ari’a-pravedidi dharmi

sada ramadi panidu. (1)

yatha vi rada gammiro

viprasano anavilo

emu dhamu sunitvana

viprasidadi panida. (2)

sarvatra ya sapurusa vivedi

na kama-kama lavayadi dhira

suhena phutha adhava duhena

na ucavaya panida dawayadi. (3)

atmanam eva pradhamu

pradiruvi nivewa’i 

tadañi anuwawe’a

na kiliwe’a panidu. (4)

asadhehi kradavehi

phiwunehi vivhuda-nanahi

sakha na kari’a panido

saģadi kavurusehi paviya. (5)

sadhehi ya pewalehi ya

wilavada yi bahosudehi ya

sakha kuvi’a panido

sagadi sapurusehi bhadi’a. (6)

anuwawadi ovadadi

asabhe hi navara’i 

panidana pri’o bhodi

balana bhodi apri’o. (7)

nisedara pravatara

yo pawi vaji-dawana

nigiwa-vadi medhavi

tadiwa panada bhayi

tadi bhayamanana

seho bhodi na pavi’u. (8)

ka’ena kuwala kitva

vaya’i kuwala baho

manena kuwala kitva

apramana nirovadhi

avavaji suhi loke

panidu uvavajadi. (9)

yavajiva bi ya balu

panida payuvasadi

neva dhamu vi’anadi

praña hisa na vijadi. (10)

muhuta bi ya viñu

panada payuvasadi

so du dhamu vi’anadi

praña hisa tadovi’a. (11)

na abhasamana janadi

misa balehi panida

bhasamana du janadi

dewada amuda duduhi. (12)

dewehi joda’i dhamu

usivi isina dhayu

subhasida-dhaya hi isayu

dhamo ha isina dhayu. (13)

poranam ida adura

na ida ajetana iva

ninadi tusi-bhavena

ninadi baho-bhanino

mana-bhani vi ninadi

nasti loki anini’a. (14)

prawaja wawvada nasti

nina nica na vijadi

tasa nina-prawajasu

na sammijadi panida. (15)

welu yadha eka-khano

vadena na sabhijadi

emu nina-prawajasu

na sammijadi panida. (16)

ekada ninido prodhu

ekada ji prawajidu

na i aha na i bhesida

na yi edarahi vijadi. (17)

yo nu ho viña prawajadi

anu’ija wuhawuha

achidra-vuti medhavi

praña-wila-sasmahida. (18)

nikhu jabodanaseva

ko na ninidu arahadi

deva mi na prawajadi

bramona vi prawajidu. (19)

ayo’a va na janadi

micha-vinayadu iva

avija’i va samu wa

budhana va adawani. (1)

anuyo’a du janadi

same-vini’adu iva

yoniwa viyini dhama

sevamana bahosuda. (2)

duha’ena i arthena

sevidavi bahosuda

suhina uyidathena

nica kicha-kadena ca. (3)

prahodi duhino dokhu

avanedu bahosuda

katha’i padiruva’i 
bhasamana puna-punu. (4)

suhidasa vi pramoju

janayadi bahosuda

dewada amuda dhamu

dukha-vawama-kami’a. (5)

wimada maha-praña

dharmakama –bahosuda

bhayidavi saprañena

bhuyasa bhorim ichadu. (6)

bahusuda dhama-dhara

sapraña budha-savaka

wrudi-viñati akaksu

ta bhaye’a tadhavidha. (7)

sabhir ava samase’a

sabhi kuvi’a sadhavu

sada sadharmu aña’i 

sarva-dukha pramucadi. (8)

yadha akara suchana

praviwi tamasarnudu

vjiamana vi ruvesu

cakhksuma vi na pawadi (9)

emam eva idh=ekacu

jadima vi ca yo naro

asutva na vi’anadi

dhama dhama kalana-pavaka.

  (10)

pradivena nu ruvani

yadha pawadi cakhksuma

emu sutva vi’anadi

dhama kalana-pavaka. (11)

susuda suda-vadhana

suda prañaya vadhadi

praña artha viwodhedi

artha wudho suhava’u. (12)

so artha-ladhu medhavi

praña-wila-samahidu

suda-dhamu suyi-draksu

panodi paramu suhu. (13)

nica hi avi’anada

caradi amara viva

sadhama du vi’anada

 aduraseva wadvari. (14)

kim añatra asamanadha

dhamaseva adawane

eva apasa jividi

vera kuyadi kena’i. (15)

ye wawana arahadu

ari’ana dhama-jivino

padikowadi drumedho

dithi nisa’i pavi’a

phalani kadakaseva

atva-kaña’i phaladi. (16)

ekasana eka-saya

eka-‘iya’i savudu

eku ramahi atvana

arañi eka’o vasa. (1)

yasa sadha i praña ya

viya otrapi’a hiri

so ho maha-dhana bhodi

moham aña baho dhana. (2)

na sadi putra trana’i 

na bho’a na vi banava

adena abhidunasa

nasti ñadihi tranadha. (3)

druprava’i dru’abhiramu

dru’ajavasana ghara

dukhu samana-savaso

dukhanuvadida bhava. (4)

kiche manuwe-pradilabhu

kicha macana jivida

kiche sadhama-wramana

kiche budhana upaya. (5)

sukarani asadhuni

atvano ahidana yi

ya du hida ji sadhu ji

ta gu parama-drukara. (6)

apanatha parathena

na kudayino have’I
atvatha paramu ñatva

svakatha-paramu si’a. (7)

ayo’i yuji atvana

yo’aseva ayujadu

atha hitva pri’a-gaha

svihadi arthanupawino. (8)

nedi hi mahavira

sadhamena tadhakada

dhamena ne’amanana

ka y-asu’a vi’anadu. (9)

ali’a bhasamanasa

avakamadi devada

muha ji pudi’a bhodi

saga-ťhana i bhatsadi. (10)

abhuda-vadi naraka uvedi

yo ya vi kitva na karodi aha

uvha’i ami preca sama bhavadi

nihina-kama manuya paratri. (11)

catvari ťhanani naro pramatu

avajadi para-darovasevi

amuña-labha ani’ama’saya

nina tridi’a niraya ca’uťha.(12)

na paresa vilomani 

na paresa kidakida

atvano i samikse’a

samani visamani ca. (13)

supawi vaja añesa

atvano mana drudawa

paresa esu vajana

upunadi yatha busu

atvano mana chadedi

kali va kidava wadha. (14)

alajidavi lajadi

lajidavi na lajadi

abhayi bhaya-darwavi

bhayi abhaya-darwano

michadithi-samadana

satva gachadi drugadi. (15)

kothu jahi viprayahe’a mana

sañoyana savi adikame’a

ta nama-ruvasa asajamana

akijana nanuvadadi dukhu. (1)

yo du upadida kodhu

radha bhada va dhara’i 

tam aho saradi bromi

rasvi-ggaha idara jana. (2)

ya gu na prasahadi kudhu

no yasa kuradi vawa

so hu raksadi atvana

nineva navacithadi. (3)

akodhanasa vidi

ťhida-dhamasa rayino

suhu purusu ase’a

wida-chade va sva ghari. (4)

usavha viva go-saģi 

wilamadu akodhano

baho na payuvasadi

rayana viva dhami’a. (5)

hasti va muya-jadana

wela hemavañ iva

sakaro va wravadina

adico tavada-r-iva

khana-khani tidikse’a

kodhu rakse’a atvani. (6)

jina kodha akothena

asadhu sadhuna jina

jina kradava danena

sacena ali’a jina. (7)

saca bhani na kuve’a

daya apadu yayida

edehi trihi ťhanehi

gacha devana sadi’i. (8)

kudhu atha na janadi

kudhu dhamu na pawadi

anu tada tamu bhodi

ya kodhu sahadi naru. (9)

ma sa kodhu pramuje’a

dukhu kodhasa avarana

mahoru mañati sadhu

pacha tavadi kodhano. (10)

nakara aťhi-pakara

matsa-lohida-levana

yatra rako ya doso ya

mano makso samokadu. (11)

maksi’a matsari bhodi

prahata bhodi gadhavo

kodhano su’aro bhodi

ma sa kuju kumaraka. (12)

suradu bhodi bhadrañu

surado suho modadi

suradasa a’i dhamu

edha pawadha tadino. (13)

soracasa phala pawa

tava kichasu jadisu

yatra edadiwo sadu

surado di na hañadi. (14)

ki nu jatva suho wayadi

ki nu jatva na woyadi

kisa nu eka-dhamasa

vadha royesi godama. (15)

kodhu jatva suha wayadi

kodhu jatva na woyadi

kodhasa visa-mulasa

masuragasa bramana

vadha ari’a prawajadi

ta ji jatva na woyadi. (16)

yatha vi ruyida pusu

vanama da agana’a

emu subhasi da vaya

aphala  .  .  akuvadu. (1)

yatha vi ruyida pusu

vanamada sagana’a

emu subhasida vaya

saphala bhodi kuvadu. (2)

yatha vi bhamaru puspa

vana-gana ahed’i 

paridi rasam ada’i 

emu gami muni cara. (3)

yada vi puspa-rawi sa

kuya mala-guna baho

emu jadena macena

katavi  .  .  .  .  . (4)

pusani ye va payinadu

vasita-manasa nara

sutu gamu mahoho va

ada  .  .  .  .  .  . (5)

.  .  .  .  pradivada vayadi

na mali’a takara canana va

sadana gano pradivada va’idi 

sarva diwa sapuruso pada’idi. (6)

.  .  .  .  .  .  ya vi

.  .  .  .  .  .  .  .

.  .  .  gana-ja[da]na

wila-gano ivutama. (7)

.  .  .  bana-wilana

apramada-viharina

samadaña-vimutana

ga di maro na vinadi. (8)

vas’a yatha pusana

poranani pra mujadi

emu raka ji dosa ji

vipramujadha bhiksavi. (9)

uchina sineha atvano

kumudu waradaka ba pra nina

wadi-magam eva broha’i 
nivana sukadena dewida. (10)

phenovamu kayam ida viditva

mariyi  .  .  .  .  bhuda’i 

chetvana marasa papavuse’ana

a  .  .  .  .  .  .  (11)

.  .  .  .  .  .  .  .

[yama-loka ji]ida sadevaka

ko dhama-pada sudewida

kuwala pusa viva payesidi. (12)

budhu pradha  .  .  .  sidi

yama-loka ji ida sadevaka

budhu dhama-pada sudewida

kuwala pusa viva payisidi. (13)

yadha sagara-‘udasa

ujidasa maha-pathe

padumu tatra ja’e’a

suyi-gaña manoramu (14)

e[mu] saghasa-dhama’u

aña-hodi prudhijane

abhiroyadi praña’i 
same-sabudha-savaka. (15)

yo sahasa sahasani

sagami manusa jini

eka ji jini atvana

so ho sagamu utamu. (1)

sahasa bi ya vayana

anatha-pada-sahida

eka vaya-pada sevha

ya sutva uvawamadi. (2)

[yo ja]vaya-wada bhasi

anatha-pada-sahida

eka vaya-pa[da]sehu

ya sutva uvawamadi. (3)

.  hasa bi ya gadhana

anatha-pada-sahida
eka gadha-pada sebha

ya sutva uvawamadi. (5)

masa-masi sahasina

yo ya’e’a wadena ca

nevi budhi prasadasa

kala avedi sodawa. (6)

masa-mase sahasena

yo ya’e’a wadena ca

neva  .  .  prasa . sa 

kala avedi sodawa. (7)

masa-masi sahasina

yo ya’e’a wadena ca

neva saģi prasadasa

kal avedi sodawa. (8)

masa-masi sahasena

yo ya’e’a wadena ca

neva saghasa-dhamesu

kala avedi sodawa. (9)

masa-masi sahasena

yo ya’e’a wadena ca

.  .  .  .  .  .  tesu

kala avedi sodawa. (10)

masa-masi sahasena

yo ya’e’a wadena ca

eka-pananu’abisa

kala navedi sodawa. (11)

ya ja vasa-wada jivi

kusidhu hina-viyava

muhutu jivida sevha

virya arahado dridha. (12)

ya ji vasa-wado jivi

apawu udaka-vaya

muhutu jivida sevha

pawaho udaka-vaya. (13)

ya ja vasa-wada jivi

apawu dhamu utamu

mohotu jivida sehu

pawadu dhamu utamu. (14)

ya ja vasa-wada jadu

agi pariyara vani

ksirena sapi-telena

diva-ratra atadrido (15)

eka ji bhavidatvana

muhuta viva puya’i 

sameva puyana sevha

ya ji vasa-wada hodu. (16)

ya keja yatha va hoda va lake

savatsara yayadi puña[ve]ksa

sava bi ta na cadu-bhaku vedi

ahivadana uju-kadesu siho. (17)

wilamadu suyi-drakso

dhama-ťho sadhu-jivano

atvano karako sadu

ta jano kuradi pri’u. (1)

sadhu wilena sabano

yawa-bho’a-samapidu

yena yeneva vayadi

tena teneva puyidu. (2)

yo natva-hedu na parasa hedu

pavani kamani samayare’a

na ichi a .  .  [sa]midhi atvano

so wilava panidu dhami’o si’a. (3)

sañadu sukadi yadi

drugadi yadi asañadu

ma sa viwpawa avaja

ida vidva samu cari. (4)

savudu pradimukhasa

idri’esu ya pajasu

pramuni anupruvina

sava-sañoyana-ksaya. (5)

wudhasa hi sada phagu

wudhasa posadhu sada

wudhasa suyi  .  .  .

tasa samajadi vada. (6)

dhamu cari sucarida

.  .  drucarida cari

dhamayari suha wedi

asvi loki parasa yi. (7)

aho nako va sagami

cavadhivadida wara

adivaka tadiksami

druwilo hi baho-jano. (8)

yasa acada-druwili’a

malu’a va vilada vani 

kuya so tadha [a]tvana

yadha na visamu ichadi. (9)

.  .  [a]yo-kudu bhuta

tata agi-wi hovamo

.  .  .  .  .  [bhu]je’a

ratha-pina asañadu. (10)

ida ja mi keca ida ji kari’a

ida kari  .  .  .  .  .  .  .

.  .  .  .  .  pariphanamana

abhimadadi muca-jara sowo’a. (1)

idha vasa karisamu

idha hemada-gi  .  .

.  .  .  .  .  .  .  .

.  .  .  .  .  .  .  . (2)

ta putra-pawu-samadha

.  .  .  .  .  .  .  .

sutu ga  .  .  .  .  .

.  .  .  .  .  .  .  . (3)

puve i kica padijagare’a

no yo kici kica-kale vade’a

ta tadiwa padikama kica-kari

no i kica kici-‘ali vade’a. (4)

ya puvi karani’ani 

pacha sa katu ichadi

athadu batsadi balu

suhadu parihayadi. (5)

akida kuki da sehu

pacha tavadi drukida

kida nu sukida seho

ya kitva nanutapadi. (6)

ya gu kuya ta vadi’a

.  .  .  .  .  .  .  ‘a

akaroda bhasama[na]

.  .  .  .  .  .  .  . (7)

ya kica ta a  .  .  .

.  .  .  .  .  kiyadi

unadana prama[tana]

.  .  .  .  .  .  .  .

asava tesa vadhadi

ara te asava-ksa[ya]. (8)

yesa du susamaradha

nica kaya-kada svadi

.  .  .  .  .  .  .  .

.  .  .  .  .  .  .  .

sadana sabrayanana

tasa ksayadi  .  .  .  (9)

[the end of the chapter is marked,

but thefigure giving the number of stanzas is lost.]

.  .  .  .  .  .  .  .

.  .  .  .  .  .  .  .

.  .  .  .  .  .  .  .

atva-dada tada vara.

.  .  .  .  .  .  .  .

.  .  .  .  .  .  .  .

.  .  .  .  .  .  .  .

.  .  [dade]su gachadi.

[the remainder of the chapter is lost.]

adikradaya ratri

devada uvasagrami

vaditva muninu pada

imi prawana pradiprocha.

ki-wila ke-samacara

ke-guna kena karmana

kehi darmehi sabana

ke jana sparga-ģamiyu.
	


